
3 Ŋgimɔ kɛ kwa ̧  nɛ, yesɔ kɛ siyɔ. 
 Nda duwa ̧  ho hɛ ta ju̧ nɛmɛnɔ? 
 Yesus nɛ waka kɛ njoka wusu, 
 a kɛ sambile ɓɔ. 
 

Nɛ ̂  ɓeŋgwɛ Yesus                                   107 
Come to the saviour   

Bulu 91, SAF 465 
Mélodie comme 106 

1 Nɛ ɓêŋgwɛ Yesus, kinɛ sɛŋɛ. 
 A kɛ lɛpɔ nde: Mi kpasa nje. 
 A kɛ tɛri kɛ mbɛy ɓomɔ ɗiyɛ, 
 jeɓa wɛ nde: Inja! 
 
  Nyaŋgwɛ mɛsosa kɛ ɓɛŋna, 
  komɛ ɓomɔ ŋgbɔ nje kɛ yenɛ. 
  A kɛ nyɛ ɓo kimɔ mɛtemɔ, 
  kɛto ɓo jémbiɗya nyɛ. 
 
2 Nɛ kɛn̂ nɛ ɓɔnɔsikɛ pɛ nyɛ. 
 Nɛ kâma ɓo, ɓo nje yambile. 
 Nɛ têɗya ɓo nje yi kɛ ̀ pɛ nyɛ, 
 kɛto nyɛ joŋgwɛ wan. 
 
3 Ŋgimɔ kɛ kwa,̧ mɛtu kɛ siyɔ. 
 Nɛ tî laɗya, ho sɛŋɛ nde: Ɓɛ. 
 Nɛ njâki ndana, kinɛ linja, 
 kaŋɛ temɔ nyɛ nyɛ.    

Luksa Mɔn’ Sam                       58 
HC 10 

1 Luksa Mɔn’ Sam, 
 luksa ndi Mɔ Joŋgwan! 
 Nyɛ nɛ ɗeti, a laŋsama nɛ sɔŋ. 
 Mɔ pendɔ duwa ̧  nyaŋgwɛ ɗeti nɛ. 
 Ɛ ɓoŋsɔŋ sendi, ɓutuna kɛ mɛn nɛ. 
   
  Aleluya, luksa nɛ nyɛ! 
  Aleluya, luksa nɛ nyɛ! 
  A namma nɛ Satan, nɛ sɔŋ! 
  A namma, a namma! 

Mɛluksa yo yɔ                                                    57 
A toi la gloire!  

1 Mɛluksa yo yɔ, Krist wɛ womiya.     DL 108, SAF 118,  
 Wɛ laŋsama yɔ sɔŋ kumɔ kpo nɛ kpo.       CV 44, Mel 2 
 Nɛ nyaŋgwɛ mɛjasi, jaki a piya, 
 nje njeŋɛ ndi tari soŋɛ kɛ ɓoŋsɔŋ. 
 
  Mɛluksa yo yɔ, Krist wɛ womiya. 
  Wɛ laŋsama yɔ sɔŋ kumɔ kpo nɛ kpo. 
 
2 A punduma nɛ, yo nyɛ, yo Yesus, 
 Joŋgwɛ wɔ, Masa wɔ. Kinɛ mɛso na, 
 sosaŋgwɛ yɔ kpɛsa, kandɔ Kumande. 
 Kalaŋgwɛ lɛpɔ nde, Krist a laŋsama. 
         
3 Mi ta kambɔ ŋge? A ndi nɛ nɛ joŋ, 
 yo nyɛ mi kɛ kanɔ, Kumande tɛte. 
 Mi nám mbɛ kɛto nɛ, a kɛ kamɛ mi. 
 A kɛ nyɛ mi joŋgwɛ, mi ta kambɔ ŋge? 

Sa Ressurection 

2 Nda Krist te ɛ ɓomɔ ɓenma, sɛŋɛ 
 ndana, a mɛtiɗyɛ kɛ kwey kɛ ɗyoɓɔ,  
 ɓejembiɗye ɓete, ɓe ɓomɔ ɓɛsilɛ, 
 ɓo ta ɓɛ kɛ ɗiyɔ yan, kɛ kimɔ mbɛy. 
    
3 Wɛ kpoma nde, wɛ ta ɓasiɗye nje. 
 Ndana, wɛ ta ɗya,̧ nɛ ́ wɛ nje ɓu̧ wusɛ 
 nyinje kɛ mɛluksa nda ɓekumande. 
 Wusɛ ta jembɔ jembi te yi namnate. 
 
 

Yesus Krist womiya muka                                      59 
Jesus Christ is risen today  

Bulu 24, SAF 119 
1 Yesus Krist womiya muka, aleluya! 
 Muka hɛ kɛ kanɔ nyɛ, aleluya! 
 Ɓo ŋgbama nyɛ, ɛ nyɛ gwe, aleluya! 
 A gbis’ma ndi sɔŋ kɛto su, aleluya! 
 
2 Wusɛ jêmbi  jɔnja jembi, aleluya! 
 Lukse Yesus kum wusu, aleluya! 
 A gwa,̧ ɛ nyɛ nje womiyɛ, aleluya! 
 A nja ̧  nje joŋgwɛ ɓomɔ, aleluya! 
 
3 A gbisima mɛbɔnɛ, aleluya! 
 Yo sɔŋ nɛ joŋgwɛ wusɛ, aleluya! 
 A mɛ muka pɛlɛ kwey, aleluya! 
 Ɓomɔ ɓenɛ kɛń mate, aleluya! 
 
4 Wusɛ kán Saŋgwɛ Njambiyɛ, aleluya! 
 Wusɛ kán sendi Mɔnɔ, aleluya, 
 wok’na nɛ Kimɔ Sisiŋ, aleluya! 
 Ɓo yitati Njambiyɛ wɛtɛ, aleluya! 

3 Yɔkwɛ nje kɛ yi sɔŋgwɛ, wɛ kɛ mɛbɔnɛ, 
 a ta nyɛ wɛ mɛɗye. Tiso, yɔkwɛ yɔ. 
 Ŋgikwa nɛ nyaŋgwɛte. 
 Wɛ ta ɓɛ nɛ tɛ. 
 Wɛ nɛ mbɛy kɛ yenɛ, 
 mɔnɔ Kumande. 
 
4 Yɔkwɛ nje kɛ yi sɔŋgwɛ, wɛ mɛ ndana kɛ ɓoŋ. 
 Yɔkwɛ, nɔ tɔk̂a ndi joŋgwɛ tikɔ sɔŋ. 
 Temɔ nɛ kɛ njimɔ, 
 kɛto ŋgwɛtɛ yɔ. 
 Inja, na wuse wɛ, 
 Wɛ kɛ temɔ nɛ. 
 

Nɛ njâki, Yesus kɛ kwaɗyɛ wunɛ          106    
Venez au Sauveur 

DL 137, CV 86, CA 16 
1 Nɛ nja ̂k̂i, Yesus kɛ kwaɗyɛ wunɛ! 
 Nɛ nja ̂k̂i, a ma lekɛ mɛpoka.  
 A ta ɓu̧ wunɛ nɛ ŋguru wenɛ, 
 mɛɓɔ mɛnɛ nyasɛ! 
 
  Kimɔ yesɔ, wɛyna Mɔ Joŋgwan,  
  ŋgɛ wusɛ ɗiyɛ kɛ mɛɓɔ mɔ, 
  kɛ tiyɛ tu̧ te yi Sangwɛ wusu, 
  wusɛ ta kɛ ̀ mate. 
 
2 Nɛ njâki, a kɛ jeɓa ndi wunɛ. 
 Mɛnyɔŋɔ kɛ mɔy mɛkwaɗya mɛnɛ. 
 Nɛ yêŋsaŋgwɛ ɓeya mɛtemɔ mun, 
 a ta joŋgwɛ wunɛ. 

2 Ndana Yesus kɛ jeba wɛ. 
 Ŋgikwa nɛ gbɛla kaɓi. 
 Kɛto ŋge wɛ ɗa ̧  mɛtɔ kɛ,́ 
 yi sɛŋɛ nɛ joŋgwa yɔ?  
 
3 Kumɔ kɛ kroa kɛ Kalvɛrɛ 
 a nja ̧  nje joŋgwɛ ndi wɛ. 
 A soɓuma ŋgambi Njambiyɛ, 
 yi  soŋɛ nɛ mɛɓeyɔ. 
 
4 Yɔkwɛ, mɔ mɛɓeyɔ, yɔkwɛ! 
 Jemb’ɗya Yesus ndi ndana. 
 Wɛ nɛ mbɛy kɛ mɔy temɔ nɛ. 
 Inja nɛdɔ kɛ yenɛ! 
 

Yɔkwɛ nje kɛ yi sɔŋgwɛ                   105 
Reviens à ton père 

SAF 585, CV 77 
1 Yɔkwɛ nje kɛ yi sɔŋgwɛ, mɔnɔ, wɛ ɗimbiya. 
 Lɛpɔ mɛbukɔ mɔ nde: Mi ma kɔpɔ. 
 Ŋgɛ wɛ yeŋsa temɔ, 
 a ta gwe ŋgwɛtɛ yɔ. 
 Ŋgimɔ te yɔ ma ɗya ̧  nɛ, 
 a ndi kɛ laɗye wɛ. 
 
2 Yɔkwɛ nje kɛ yi sɔŋgwɛ, yasi hɛnɛ yo yɔ. 
 Wokɔ, a kɛ ŋgwɛta. Yɔkwɛ kinɛ wɔ.̧ 
 A kɛ samb’le ɓɔ nɛ, 
 kɛnjɛ wɛ ndana. 
 Wɛ kɛ duwɛ ndi mɛn nɛ. 
 E nde: Mɔnmbɛ, inja! 

A yama kɛ ɓoŋsɔŋ                                                 60               
Christ arose                    

Bulu 23, SAF120 
1 A yama kɛ ɓoŋsɔŋ, Yesus joŋgwɛ wusu. 
 Saŋgwɛ kwaɗya ɗete, Krist joŋgwɛ wombɛ. 
 
  Semɔ, semɔ a womiya, 
  a womiya nɛ ɗeti nɛ ̀ luksa. 
  A womiya yi laŋsa ɓependɔ ɓenɛ, 
  a mɛ ndana kɛ ɗiyɔ ɓenɛ Njambiyɛ. 
  A womiya, a womiya! 
  Yesus laŋsama nɛ sɔŋ! 
 
2 Ɓomɔ pɛmma ɓoŋsɔŋ, Yesus joŋgwɛ wusu, 
 ɓu̧ tari ɗiɓɔ nɔ, Krist joŋgwɛ wombɛ. 
 
3 Sɔŋ ɗeti yɔ ɓa we? Krist joŋgwɛ wusu, 
 a ma si dindɔ nyɛ, Krist joŋgwɛ wombɛ. 
 
 

Mi duwa ̧  joŋgwɛ wombɛ nɛ joŋ                             61                    
I know that my redeemer lives 

Bulu 55, SAF 559                                                                   
1 Mi duwa,̧ Joŋgwɛ wombɛ nɛ joŋ. 
 Ko ɓɛkɔ nde, a nja ̧  nje gwe, 
 nyɛ gba kɛte nɛ joŋ. 
 A kɛ ŋgwɛta nɛ kɛto mbɛ, 
 yi kamɛ mi nɛ ɗeti nɛ. 
 Yesus wombɛ nɛ joŋ! 
 
  A nɛ joŋ, a nɛ joŋ! 
  Yesus, Joŋgwɛ wombɛ nɛ joŋ! 
  A nɛ joŋ, a nɛ joŋ!  
  Gbate, Joŋgwɛ wombɛ nɛ joŋ. 

2 Mi duwa,̧ Joŋgwɛ wombɛ nɛ joŋ. 
 Mi kɛ sosa kɛ temɔ mbɛ, 
 yi kanɔ nyɛ nyɛpɔ. 
 A nɛ joŋ kɛ kɛki Njambiyɛ, 
 ɗete, mi sendi, mi ta ju ̧. 
 Yesus wombɛ nɛ joŋ! 
 
3 Mi duwa,̧ Joŋgwɛ wombɛ nɛ joŋ. 
 A joŋma, a laŋsama sɔŋ. 
 A kɛ joŋgwɛ ɓomɔ. 
 A nɛ joŋ, a kɛ kɛki mbɛ, 
 gbisɔ mi mɛŋgimɔ hɛnɛ. 
 Yesus wombɛ nɛ joŋ! 
 
4. Mi duwa,̧ Joŋgwɛ wombɛ nɛ joŋ. 
 Mi duwa ̧  nde, a ta kala nje. 
 Mi ta ɓɛŋɛ gba mbɔmbu nɛ. 
 Mɛbɔnɛ tí ɓɛŋna se na, 
 misiɗyɛ tí pundɔ se na,    
 Yesus wombɛ nɛ joŋ! 
 

A joŋgwa mi                           62 
Il m’a sauvé 

1 A joŋgwa mi. Luksa ɗinɔ nɛ!       
 A joŋgwa mi. Luksa ɗinɔ nɛ!  
 A joŋgwa mi. Luksa ɗinɔ nɛ!  
 
  O Mɔ Joŋgwan,  
  wusɛ lûksa ɗinɔ yɔ kpo nɛ kpo! 
 
2 A kolma mi. O nyaŋgwɛ mɛkwaɗya nɛ!  (3 X) 
  
3 Nɛ mɛsosa, mi kɛ jembina!  (3 X) 
  
4 Aleluya, Yesus joŋgwa mi!  (3 X) 

77 

L’Appel 

Yekele waka kɛ jeɓa         103 
CA 4, SAF 74 

1 Yekele waka kɛ jeɓa: 
 Tema, wɛ mɔ mɛɓeyɔ! 
 Jaya yɔ, kɛ wɛyna mɛn nɛ, 
 kɛto a kɛ nyɛ joŋgwɛ! 
   
  Inja yɔ, inja nɛdɔ! 
  Inja pɛ Yesus ndana!  
 
2 Wɛ linjaŋgwɛ yɔ kɛto ŋge? 
 A kɛ ladye wɛ deŋgɔ. 
 Wɛ kɛ ɗiɓɔ yɔ mɛtɔ mɔ? 
 Inja nɛdɔ,  nyɛ waka! 
   
3 A kɛ kelɔ ŋgikwa nɛ wɛ. 
 A kél nɛ kimɔ temɔ. 
 A kɛ nyɛ wɛ wɛyna joŋgwɛ, 
 mbɛy kɛ ɗyoɓɔ kpo nɛ kpo. 
 

Yɔkwɛ, mɔ mɛɓeyɔ, yɔkwɛ        104 
Arrête, oh  pécheur 

DL. 139, CA 6, CV 74 
 Yɔkwɛ, mɔ mɛɓeyɔ yɔkwɛ! 
 Nje yinɔri nɛ yitil. 
 Wɛ kɛ sɔkwɛ to yɔ kɛ ̀ nɔ, 
 kinɛ takɛ sɔŋ yɔ na. 
   
  Njambiyɛ ta gwe ndi ŋgwɛtɛ yɔ. 
  Wɛ ta sɔmbɔ mɛnyɔŋɔ! 
  A ti sɛŋ́a nɛ mumɔ na, 
  a ta joŋgwɛ sendi wɛ. 

Wunɛ ɓe kinɛ mɛsosa         102 
DL 136, CA 2,  

SAF 232, CV 60   
1 Wunɛ ɓɛ kinɛ mɛsosa, 
 wunɛ njâki pɛ Yesus. 
 Ŋgikwa nɛ ̀ mɛkwaɗya mɛnɛ 
 ti kɛ sɛŋɛ mumɔ na. 
 A ta tonjɛ temɔ yun 
 nɛ ̀ mɛsosa nɛ ̀ mɛnyɔŋɔ. 
 Wɔ̧ ti ɓiye yo se na. 
 Luksa, luksa Yesus!  
 
2 Wunɛ ɓe kɛ mɔy mɛbɔnɛ, 
 Yesus kɛ kwaɗyɛ wunɛ. 
 Kɛto ɓot’ ɓe ŋgwɛtɛ hɛnɛ, 
 a nya ndi gba yotu nɛ. 
 A ta tonjɛ temɔ yun 
 nɛ ̀ mɛsosa nɛ ̀ mɛnyɔŋɔ. 
 Ɗiyɔ ŋgwɛtɛ yeti se. 
 Luksa, luksa Yesus!   
 
3 Wunɛ ɓɛ ŋgwaŋgwa kɛto wɔ ̧
 te yi sɔŋ kɛ nyɛ wunɛ, 
 nɛ njâki, Yesus, ŋgolɔ wun, 
 yaŋgila ɗeti Satan. 
 Sinɛ ɓo ta joŋna su. 
 Wusɛ ta namɔ mbokɔ. 
 Sɔŋ tí ɓɛ ndi nɛ se na,  
 Luksa, luksa Yesus! 

Yesus ma ta ̧  mɛwɔw mɛmbɛ                                  63                
What a wonderful saviour 

Bulu 6                                                                                                                       
1 Yesus ma ta ̧  mɛwɔw mɛmbɛ, 
 a nya mi ndi kpasa joŋgwɛ. 
 Kinɛ kama nɛ joŋgwɛ nɛ, 
 a nya mi ndi kpasa joŋgwɛ. 
 
  A nya mi ndi kpasa joŋgwɛ, 
  Yesus Mɔnɔ Njambiyɛ. 
  A nya mi ndi kpasa joŋgwɛ. 
  Wosoko Njambiyɛ. 
 
2 A ma si sɛnjɔ temɔ mbɛ, 
 a nya mi ndi kpasa joŋgwɛ, 
 petɔ ɓeya mɛnje mɛmbɛ, 
 a nya mi ndi kpasa joŋgwɛ. 
 
3 Mi kɛ ŋgbak’ma yas’ nyɛ kelma, 
 a nya mi ndi kpasa joŋgwɛ. 
 Kɛ kwaɗyɛ nde, a jôŋgwɛ wɛ, 
 a nya mi ndi kpasa joŋgwɛ. 
 

Mi nya gba joŋgwɛ mbɛ                                         64                       
I gave my life for thee  

Bulu 69                                                                                                                      
1 Mi nya gba joŋgwɛ mbɛ, 
 punjɛ mɛkiyɔ mɛmbɛ, 
 ɗete, mi nɛ ɗeti yi pup’ɗye temɔ yɔ. 
 Mi nya mbɛ joŋgwɛ mbɛ hɛnɛ, \ 
 yo ŋge wɛ nya mi kɛ?́              / (2 X)   

2 Mi tɛmma tikɔ ɗyoɓɔ,  
 tikɔ sendi Saŋmbɛ, 
 piyɛ nje kɛ mɛnɛti, yi gbisɔ mɛɓeyɔ. 
 Mi tik’ma mbɛ gba Saŋmbɛ,    \ 
 nje joŋgwɛ ɓomɔ hɛnɛ.            /(2 X)  
 
3 Mi ɓɛŋma mɛbɔnɛ,  
 ko kinɛ ɓɛ nɛ sol, 
 ɓutɛ mɛy ɗyoɓɔ nyɛ wɛ, kɛ ̀ nɔ kɛ ɗya ɗyembɛ. 
 Mi ɓɛŋma nyaŋgwɛ mɛbɔnɛ, \  
 ma wɛ mɛ nje ɗimbiyɛ.         /(2 X)  
 
4. Mi tɛmma nje kɛ yɔ,  
 nyɛ wɛ wɛyna joŋgwɛ. 
 Mi nɛ ŋgikwa ɓuɗyate, wɛ ta ɓɛ ka sɔ mbɛ? 
 Mi nja ̧  pɛ yɔ yi kwaɗyɛ wɛ, \ 
 wɛ ta kwaɗyɛ ka mi?           /(2 X)  
 
 

Joŋgwɛ wombɛ mi káni nyɛ                                 65                 
Loving kindness  

Bulu 87       
1 Joŋgwɛ wombɛ mi káni nyɛ, 
 pelɛ tom te yi ŋgikwa nɛ. 
 Ɓomɔ yâkaŋgwɛ lukse nyɛ, 
 a nja ̧  joŋgwɛ ɓependɔ ɓenɛ. 
 
  Ŋgikwa pɔkɛ ri. (2X) 
  Mi káni nyaŋgwɛ ŋgikwa nɛ. 
 
2 Mi ɗimbiya kɛ mɔy mɛɓeyɔ,   
 ma, nyɛ kinɛ ɓenɔ mi na. 
 A gwa ̧  yi gbo mɛwɔw mɛmbɛ. 
 O nyaŋgwɛ ŋgikwa te yite! 

Ye wɛ duwa ̧  kimɔ ɗya su?                                 101 
 Connais-tu cette cité?  

DL.253, SAF 436, CV 272 
1 Ye wɛ duwa ̧  kimɔ ɗya su, ɗya su yo pɛ ɗyoɓɔ? 
 Mɛtu̧ hɛnɛ kɛ panɔ, kinɛ sɔŋ mate na. 
 Wɛ jɛŋgwɛ kɛ mɛnɛti, waka kɛ mɔy mɛbɔnɛ, 
 kpasa yasi wusɛ ɓɛ nɔ, ɗya su yo pɛ ɗyoɓɔ. 
 
2   Ye wɛ duwa ̧  kimɔ ɗya su, ɗya te nɛ mɛkomb’la? 
 Yasi hɛnɛ kimɔte, kinɛ mɛnjaŋgwe na. 
 Mɔnɔ Sam nyɛ yesɔ nɛ, mɛjasi nɛ nyaŋgwɛte. 
 A kɛ nyɛ ɓot’ hɛnɛ joŋgwɛ,  
 ɗya te nɛ mɛkomb’la. 
 
3 Lɔr, nɛ ̀ kpasa mɛtari, yo pɛlɛ ɗyari su. 
 Nyaŋgwɛ pupuna ɗuku, jeti te yi joŋgwɛ. 
 Ko kinɛ mɛmapi se, wusɛ hɛnɛ mɛ nɛ tɛ. 
 Ɗya te, yo ndi ɗyari Njambiyɛ, mate yo ɗyari su. 
 
4 Kumande te ɛ tɛte, mi kɛ kwaɗyɛ ndi wɛ. 
 Wɛ kum wusu kpo nɛ kpo, wusɛ kɛ ɓeŋgwɛ wɛ. 
 Temnate kɛ mbɔmbu yɔ,  
 Nyaŋgwɛ Kumande wombɛ, 
 yi jembɔ, lɛpɔ nyɛ wɛ nde: 
  Mi kɛ kwaɗyɛ ndi wɛ. 

Njambiyɛ ɓendiɗya Yesus         99 
 
 Njambiyɛ ɓendiɗya Yesus kɛ kwey, 
 nyɛ nyɛ ɗinɔ te yi kwaŋma ɗinɔ hɛnɛ, 
 nɛ ́ ɓomɔ hɛnɛ kusɛ mɛɓɔŋ kɛ ɗinɔ Yesus. 
 Kɛ ɗyoɓɔ, kɛ kwey, nɛ ̀ kɛ mɛnɛti, 
 nɛ ́ numbu hɛnɛ jây nde, Yesus nyɛ Kumande. 
 
 

Wɛ Kumande Yesus             100                             
Fairest lord Jesus 
Bulu 42, SAF 52    

1 Wɛ Kumande Yesus, wɛ Kumande mbokɔ. 
 Mɔnɔ Njambiyɛ, wɛ joŋgwɛ ɓomɔ. 
 Mi ta jemb’ɗye wɛ, mi ta kanɔ ndi wɛ. 
 Yo wɛ nyɛpɔ, sɔŋ temɔ mbɛ. 
 
2 Ko nde kimɔ mɛŋgwaŋ, ko kimɔ mɛlikɔ, 
 ko nde mbiyɔ sima pup’ɗye yo, 
 yo Yesus kwa ̧  nyɔŋɔ, yo ŋgikwa nɛ laŋsa, 
 kɛto nyɛ mɔ wɛɗya temɔ. 
 
3 Pan yesɔ kimɔte, pan ŋgwɛndɛ nɛ nyɔŋɔ, 
 pan ɓesisɔ,̧ yo sendi ɗete, 
 yol mbɔmbu Yesus kwa.̧ A nɛ nyaŋgwɛ ɗeti. 
 Nyɛ laŋsa mɛyasi hɛnɛ. 

3 Satan ndi gba pendɔ wombɛ, 
 ɗulɛ mi, nɛ ́ mi kel mɛɓeyɔ, 
 ma, Yesus nɛ kɛ kɛki mbɛ, 
 a káma mi nɛ ŋgikwa nɛ. 
 
4 Nɛmɛnɔ sɔŋ ta ɓiye mi, 
 ma ta tɛmɛ kwa ̧  kɛ ̀ mate. 
 Ko ɓɛkɔ ŋgimɔ te yite, 
 ndi ŋgikwa nɛ ta kamɛ mi. 
 
 

Nda ta sɛnjɔ temɔ mbɛ?                                        66                              
Nothing but the blood of Jesus      

Bulu 96                                                                                                                      
1 Nda ta sɛnjɔ temɔ mbɛ? 
 Kinɛ mbaŋa mumɔ, ndi Yesus. 
 Mi ta kala jaɗyɛ nan? 
 Kinɛ mbaŋa mumɔ, ndi Yesus. 
   
  A pup’ɗya temɔ mbɛ, 
  nyɛ ndi Mɔnɔ Njambiyɛ. 
  Mi tì duwɛ mbaŋa, 
  kinɛ mbaŋa mumɔ, ndi Yesus.  
 
2 Nda ta kelɔ yas’ hɛnɛ? 
 Kinɛ mbaŋa mumɔ, ndi Yesus. 
 Mi yakama kelɔ ŋge? 
 Kinɛ mbaŋa mumɔ, ndi Yesus. 
 
3 Yo nda gwe nɛ kɛto mbɛ? 
 Kinɛ mbaŋa mumɔ, ndi Yesus. 
 Nda soŋɛ mɛɓeyɔ mɛmbɛ? 
 Kinɛ mbaŋa mumɔ, ndi Yesus. 

4 Nda ta wɛɗye temɔ mbɛ? 
 Kinɛ mbaŋa mumɔ, ndi Yesus. 
 Mi kwáɗy’kwɛ ndi mɔ wɛtɛ, 
 kinɛ mbaŋa mumɔ, ndi Yesus. 
 
 

Ŋge yakama pupuɗye mi?                                  67           

Nothing but the blood of Jesus  
Bulu 18       

1 Ŋge yakama pup‘ɗye mi? 
 Yesus sima nyɛ mɛkiyɔ mɛnɛ. 
 Ŋge yakama joŋgwɛ mi? 
 Yesus sima nyɛ mɛkiyɔ mɛnɛ. 
   
  I,̧ Yesus a nja ̧  gwe, 
  yi kolɔ mi gbate. 
  Kinɛ mbaŋa mumɔ, 
  Yesus sima nyɛ mɛkiyɔ mɛnɛ. 
 
2 Ŋge ta weyɛ temɔ mbɛ? 
 Yesus sima nyɛ mɛkiyɔ mɛnɛ. 
 Ŋge soŋɛ mɛɓeyɔ mɛmbɛ? 
 Yesus sima nyɛ mɛkiyɔ mɛnɛ. 
 
3 Ŋge laŋsama mbokɔ kɛ?́ 
 Yesus sima nyɛ mɛkiyɔ mɛnɛ. 
 Bɔtɛ mbɛ ta wulɛ we? 
 Yesus sima nyɛ mɛkiyɔ mɛnɛ. 
 
4 Ŋge ta wɛɗye temɔ mbɛ? 
 Yesus sima nyɛ mɛkiyɔ mɛnɛ. 
 Ta kelɔ nan ɓɛ nɛ ŋgbeŋ? 
 Yesus sima nyɛ mɛkiyɔ mɛnɛ. 

  Ɓuyɔ su hɛnɛ ta kwa ̧  mɛsɛy, 
  ɓuyɔ kwa ̧  mɛsɛy mɛ ɗuku, 
  hɛ gbisima mɛbɔnɛ, laŋsa ɓependɔ ɓusu. 
  Ɓuyɔ su hɛnɛ ta kwa ̧  mɛsɛy. 
 
2 Ɓuɗya ɓejemb’ɗye Krist, mɛ yan mate. 
 Ɓo kandɛ kwa ̧  mbɔmbu nɛ wusɛ. 
 Ɗyoɓɔ te hɛ ta ɓɛŋɛ ɓo hɛnɛ, 
 hɛ ta ɓɛ ɓuɗyate nda mɛsɛy. 
 
3 Ɓenjɔŋ ɓusu ɓe kɛ ɗyari Njambiyɛ, 
 ɓeŋgaɓolo ɓomɔ sendi te. 
 Wusɛ hɛnɛ ta ɓɛ ndi njɔŋ wɛtɛ, 
 hɛ ta ɓɛ ɓuɗyate nda mɛsɛy. 
 
4 Njambiyɛ nyɛpɔ ta teɗye ndi wusɛ 
 mɛyasi yi nyɛ ta nyɛ wusɛ. 
 Ɗya ɗyenɛ, yo ta ɓɛ ndi ɗyari su, 
 hɛ ta ɓɛ ɓuɗyate nda mɛsɛy. 
 

Pɛ yɔkɔ ɛ joŋgwa ̧  wusɛ                                    98 
 HC 12 

 Pɛ yɔkɔ ɛ joŋgwa ̧  wusɛ, 
 ɛ mɛkiyɔ nɛ weyɛ wusɛ, 
 mbokɔ nɛ ̀ mɛnyɔŋɔ, yo yenɛ. 
 Nyɛ Mɔnɔ Sam, yo nyɛ ɗiyɛ 
 nɛ mɛyasi, ɓo sômbila nyɛ. 
 Ɗyanɔ,  nyaŋgwɛ ɗeti yo yene. 
 Ɗyanɔ,  nyaŋgwɛ ɗeti yo yene. 

3 Nyaŋgwɛ mɛsosa, kɛ nyɛ nje, hɛ kɛ laɗye 
 Dolɔ wusɛ ndi nɛ joŋ, kinɛ gwe na,  
 kɛ ̀ saŋgwa nɛ nyɛ kɛ kwey, jembɔ Hosana 
 ɗyoɓɔ te a ta ɓu̧ ɓot’ ɓenɛ. 
 
 

Da Njambiyɛ pelɛ Paradis                         96                                 
I have a father in the promised land  

Bulu 16                                                                                                                      
1 Da Njambiyɛ wombɛ pɛlɛ Paradis (2X) 
 Mi ta tɛmɛ yi kɛ ̀ mate,  
 kɛ mbɛy mɛsosa kpo nɛ kpo. 
 
  Mi ta tɛmɛ kɛ ̀ dolɔ nyɛ kɛ Paradis. (2X) 
  Yo nyɛ kɛ jeɓa, mi ta kɛ ̀
  kɛ mbɛy mɛsosa kpo nɛ kpo. 
 
2 Sɔ wombɛ Yesus pɛlɛ Paradis. (2X) 
 Yo nyɛ kɛ jeɓa, mi ta kɛ ̀
 kɛ mbɛy mɛsosa kpo nɛ kpo. 
 
3 Kimɔ ɗiyɔ mbɛ pɛlɛ Paradis. (2X) 
 Yesus kɛ jeɓa, mi ta kɛ,̀ 
 kɛ mbɛy mɛsosa kpo nɛ kpo. 
 

Yesɔ te hɛ ta saŋgwa kɛ ɗyoɓɔ                             97                                  

Numberless as the sands  
Bulu 34, SAF 434, CV 261 

1 Yesɔ te hɛ ta saŋgwa kɛ ɗyoɓɔ 
 nɛ ɓenjɔŋ ɓusu ɓe mɛ mate, 
 ɓuyɔ su, yo ta ɓɛ ndi nyaŋgwɛ ŋgil, 
 hɛ ta ɓɛ ɓuɗyate nda mɛsɛy. 

5 Ŋge ta kɛ ̀ nɛ mi pɛ kwey? 
 Yesus sima nyɛ mɛkiyɔ mɛnɛ. 
 Nda ta ɓu̧ mi teɗye Da? 
 Yesus sima nyɛ mɛkiyɔ mɛnɛ. 
 
 

Temɔ mbɛ mɛ nɛ tɛ, nyaŋgwɛ ŋgikwa!                  68 
The blood of Krist ransomed me   

Bulu 161 
1 Temɔ mbɛ mɛ nɛ tɛ, nyaŋgwɛ ŋgikwa!  
 Sinɛ Saŋgwɛ Njambiyɛ mɛ ɓesɔ. 
 Temɔ mbɛ tonduma nɛ mɛsosa, 
 kɛto Mɔ Joŋgwan kolma mi. 
 
  Mɛkiyɔ mɛ Krist, yo kolɛ mi, 
  gbo mɛwɔw mɛmbɛ, mi mɛ kum. 
  Komɛ mi ta kɛ,̀ ɓomɔ ta duwɛ, 
  mɛkiyɔ mɛ Krist, yo kolɛ mi. 
 
2 A kɛ teɗye mi ŋgbeŋ nje te yenɛ, 
 kumɔ misi mbɛ ta ɓut’na. 
 Nyɛ gba sɔ mbɛ, a kɛ mɔy temɔ mbɛ. 
 Mɛkiyɔ mɛ Krist, yo kolɛ mi. 
 
3 Mi ɓa ̧  bala mɛɓeyɔ kɛ y’ Satan, 
 ndi ɗeti nɛ nja ̧  kamɛ mi. 
 A joŋgwa mi, soŋɛ mɛpoka mbɛ. 
 Mɛkiyɔ mɛ Krist, yo kolɛ mi. 
 
4 Ŋgɛ mi gwe ndana, mi ta kɛ ̀ pɛ yɔ. 
 Da Njambiyɛ, mi ta ɓɛŋɛ wɛ, 
 yi kanɔ wɛ, ɓɛŋɛ gba mbɔmbu yɔ, 
 pelɛ tom mɛkiyɔ mɛ Krist. 

Yesus wombɛ wulma kwey                                   69                                   
Since Jesus came into my heart  

Bulu 40                                                                                                                      
1 Yesus wombɛ wulma kwey nje nyɛ mi joŋgwɛ, 
 a nja ̧  ɗiyɔ kɛ temɔ mbɛ. 
 A nja ̧  nyɛ mi joŋgwɛ, tɛte, nɛ ̀ mɛkomb’la, 
 a nja ̧  ɗiyɔ kɛ temɔ mbɛ. 
   
  Yesus, ɗiyɔ kɛ temɔ mbɛ. 
  Yesus, ɗiyɔ kɛ temɔ mbɛ. 
  Mi ta kanɔ ndi wɛ, ŋgikwa yɔ nyaŋgwɛte. 
  Yesus, ɗiyɔ kɛ temɔ mbɛ. 
 
2 Mi ma li ̧  yas’ hɛnɛ, ŋgambi nɛ ̀ mɛɓeyɔ. 
 A nja ̧  ɗiyɔ kɛ temɔ mbɛ. 
 A ma si gbisɔ mi, pupuɗye mi nɛ bu̧. 
 A nja ̧  ɗiyɔ kɛ temɔ mbɛ. 
 
3 Mi ta jemb’ɗye ndi nyɛ, kelɔ mɛsay nyɛ nyɛ. 
 A nja ̧  ɗiyɔ kɛ temɔ mbɛ. 
 Kɛndi mbɛ mɛ nɛ ŋgbeŋ, mi mɛ nɛ mɛkomb’la. 
 A nja ̧  ɗiyɔ kɛ temɔ mbɛ. 
 
4 Komɛ sɔŋ ta ɗya ̧  mi, mi ta wokɔ mɛn nɛ. 
 A nja ̧   ɗiyɔ kɛ temɔ mbɛ. 
 Kɛ kɔŋte mi ta wɛɗya kɛ ɗyari Njambiyɛ. 
 A nja ̧  ɗiyɔ kɛ temɔ mbɛ. 

  Ɓɔnɔ ɓenɛ ta ɓɛ yan 
  nda ɓuɗya ɓesisɔ.̧ 
  Ɓo ta panɔ kɛ ɗyari Njambiyɛ, 
  ɓo ɓomɔ ɓenɛ. 
 
2 A ta wesiɗye ɓo hɛnɛ 
 kɛ ɗyari Njambiyɛ, 
 sa mɛkɔn man yi joŋgwɛ ɓo, 
 ɓo ɓomɔ ɓenɛ. 
 
3 Ɓot’ ɓe jemb’ɗye, ɓot’ ɓe jemb’ɗye, 
 ɓe kwaɗyɛ Yesus, 
 a ta kwaɗyɛ, joŋgwɛ ndi ɓo, 
 ɓo ɓomɔ ɓenɛ. 
 
 
 

Nyaŋgwɛ Mɛsosa                                  95 
It may be at morn 

Bulu 247          
1 Nyaŋgwɛ mɛsosa, ɗyoɓɔ Krist ta kala nje. 
 Mɛŋmɛnɛ, nɛ tu, ɓomɔ ta si wes’ɗya, 
 komɛ nyɛ ta nje kɛ mɔy luksa nɛ ̀ ŋguŋg’ɗyɛ,  
 yi nje ɓu̧ ndi ɓomɔ ɓenɛ. 
 
   Ndenɛn, ndenɛn, Saŋsu, Saŋsu. 
  Kumɔ ɓo ta jembɔ:  
  Krist ɗyaŋma nɛ, aleluya! 
  Aleluya, amɛn. Aleluya, amɛn! 
 
2 Komɛ nyɛ ta piyɛ, nyaŋgwɛ mɛn ta lumsa nɛ, 
 mbokɔ hɛnɛ ta wokɔ ɗuŋ mbanda Njambiyɛ. 
 Ɓejemb’ɗye te ɓe gwa ̧̧  kɛ yi Krist, ɓo ta womiyɛ 
 ɗyoɓɔ te a ta ɓu̧ ɓo hɛnɛ. 
 



70 

Son Retour 

Komɛ kɔl joŋgwɛ ta pɛsiɗyɛ                                  93        
Saved by grace 

1 Komɛ kɔl joŋgwɛ ta pɛsiyɛ,                Bulu 39 
 hɛ ta tikɔ mɛyas’ hɛnɛ, 
 hɛ ta jemiyɛ, hɛ ma sosa, 
 yi kumɔ su kɛ tu̧ Yesus. 
 
  Mi ta ɓɛŋɛ mbɛ mbɔmbu nɛ, 
  yi kanɔ nyɛ nɛ ŋgikwa nɛ. 
  Mi ta wokɔ ndi mɛni nɛ, 
  sinɛ ta ɗiyɔ kpo nɛ kpo. 
 
2 Kɛ ŋgimɔ te y’ mi ta sɛkɛ, 
 sisiŋ ma ɗuwɛ kɛ yotu mbɛ, 
 mi duwa ̧  nde, joŋgwɛ wombɛ, 
 ta teɗye mi gba kimɔ mbɛy. 
 
3 Komɛ bala mbɛ ta lekwɛ, 
 misi pupɛ tí ɓɛŋɛ se, 
 jɔnja tu̧ mbɛ tí gbuŋgula, 
 nyaŋgwɛ mɛjasi ta panɔ. 
 
4 Komɛ mi ta siɗyɛ mɛsay, 
 tikɔ mbokɔ kwa ̧  kɛ ̀ wɛɗya, 
 yo ndi Yesus ta ɓutɛ mɛy, 
 lɛpɔ nde: Mɔn mbɛ, inja yɔ! 
 

A ta wulɛ pɛlɛ ɗyoɓɔ                                            94 

Jewels 
1 A ta wulɛ pɛlɛ ɗyoɓɔ,                      Bulu 140   
 Yesus, joŋgwɛ wusu, 
 a ta jeɓa, joŋgwɛ wusɛ, 
 wusɛ ɓot’ ɓenɛ. 

Joŋgwɛ wusu wulma pɛ yi Njambiyɛ             70 
What would he do? 

1 Joŋgwɛ wusu wulma pɛ yi Njambiyɛ,            Bulu 166 
 kimɔ mbɛy te yi Saŋgwɛ. 
 A nja ̧  yi nje kolɔ ndi wusɛ, 
 nyɛ joŋgwɛ nɛ kɛto su. 
  
  Nda joŋgwɛ wusɛ kɛ mɛɓeyɔ? 
  - Saŋsu njesa Mɔnɔ wenɛ.  
  A kelma ŋge? - A joŋgwa ̧  wɛ. 
  A we muka? - A kɛ teɗye nje. 
  A ka ̧  komb’le mɛmbɛy musu. 
 
2 Nda yak’ma joŋgwɛ sendi ɓomɔ? 
 Kinɛ mbaŋa, ndi gba nyɛ. 
 Ŋgɛ mumɔ jemb’ɗye nyɛ, kwaɗyɛ nyɛ, 
 a ta ɗiyɔ kinɛ yamb’le. 
 
3 Inja ɓeŋgwɛ nyɛ, kanɔ ndi nyɛ. 
 Nyɛkɔ nyɛ nyaŋgwɛ luksa. 
 Ŋgɛ wɛ diyɛ nyɛ Kimɔ Sisiŋ, 
 a ta nje nɛ ɗeti nɛ. 
 
 

Yesus wombɛ ma gbo mɛwɔw mɛmbɛ                    71 

Saved by the blood of the crucificed one    
1 Yesus wombɛ ma gbo mɛwɔw mɛmbɛ,          Bulu 225 
 mi kɛ jemb’ɗye say te y’ nyɛ tonja ndi kɛ kroa. 
 Mi kɛ kanɔ Saŋgwɛ ɓu̧ sendi Mɔnɔ. 
 Yesus wombɛ ma gbo mɛyas’ hɛnɛ.  
 
  Mi nɛ joŋ, mi nɛ joŋ! 
  Mi mbɛ nɛ joŋ, kɛto Yesus kolma mi. 
  Mi nɛ joŋ, mi nɛ joŋ! 
  A kolma mi, gbisɔ, mi joŋma ndi mbɛ. 

2 Yesus wombɛ ma gbo mɛwɔw mɛmbɛ, 
 kɛto Saŋgwɛ tomma nyɛ njesɛ pɛ yusu. 
 Mɔnɔ Sami a soŋma mɛkita mɛmbɛ. 
 A kelma mbon nɛ mɛkiyɔ mɛnɛ. 
 
3 Yesus wombɛ ma gbo mɛwɔw mɛmbɛ, 
 mi kɛ nyɛ nyɛ wosoko, kembiɗya, sosa. 
 Mi mɛ mɔnɔ Njambiyɛ, ɗiyɔ bala siyma. 
 Yesus wombɛ ma gbo mɛyas’ hɛnɛ. 
 
4 Yesus wombɛ ma gbo mɛwɔw mɛmbɛ, 
 mi kɛ nyɛ ndi nyɛ yotu mbɛ nda sadaka, 
 wok’na ndi nɛ nyɛ, nɛ piɗya yotu hɛnɛ. 
 Yesus wombɛ ma gbo mɛyas’ hɛnɛ. 
 
 

Njambiyɛ jek’ma kwaɗyɛ ɓomɔ                  72 
Dieu a tant aimé le monde           

Melody 34 
1 Njambiyɛ jek’ma kwaɗyɛ ɓomɔ, 
 ɛ nyɛ nyɛ Mɔnɔ wenɛ. 
 Mɔ te ɛ ta tikɔ temɔ nɛ nyɛ, 
 a tí yamb’le na.  
 Ma, joŋgwɛ te yi kpo nɛ kpo,  
 yo ta ɓɛ sendi yenɛ. 
 Kpasa kimɔ tom, yo gba yikɛ. 
 Wokɔ yo ndi tɔ wɛtɛ. 
 
2 Njambiyɛ kɛ kwaɗyɛ wɛ maŋ mbɛ, 
 ɛ Mɔnɔ gwe kɛto yɔ. 
 A soɓima nɛ mɛbɔnɛ mɔ 
 yi gwe nɔ kɛ kroa, 

Ɗyoɓɔ dɔmbiya Njambiyɛ ta lumsa                    92 
When the roll is called up yonder  

Bulu 119 
1 Ɗyoɓɔ dɔmbiya Njambiyɛ ta lumsa,  
 mbokɔ má siyɔ nɛ, 
 ɗyoɓɔ te mɛnɛti maka ta si kwa.̧ 
 Ɓot’ ɓe tikɛ temɔ kɛ Yesus  
 ta wesiɗya kɛ kwey, 
 ɓo ta jeɓa ɗinɔ mbɛ kɛ njoka yan. 
 
  Ɓo ta jeɓa ɓot’ ɓe jemb’ɗya , 
  ɓo ta jeɓa ɓot’ ɓe jemb’ɗya , 
  ɓo ta jeɓa ɓot’ ɓe jemb’ɗya, 
  ɓo ta jeɓa ɗinɔ mbɛ kɛ njoka yan. 
 
2 Ɗyoɓɔ Njambiyɛ ta jeɓa ɓomɔ  
 pɛsɔ mɛlɛpi man, 
 ɗyoɓɔ te ɓemuŋ ta womiyɛ mbɛy hɛnɛ. 
 A ta ɓu̧ ɓe jemb’ɗya Krist,  
 nɛ ́ ɓo kɛ ̀ ɗiy kɛ ɗya ɗyenɛ, 
 ɓo ta jeɓa ɗinɔ mbɛ kɛ njoka yan. 
 
3 Mi ta pa kelɔ mɛsay mɛmbɛ  
 mɛŋmɛnɛ, ɓekoko. 
 Mi ta pelɛ kasi Krist mɛmbɛy hɛnɛ. 
 Komɛ mɛsay mɛmbɛ ta siyɔ,  
 ɓomɔ ta kɛ ̀ pɛ nyɛ, 
 ɓo ta jeɓa ɗinɔ mbɛ kɛ njoka yan. 

Temɔ mbɛ kɛ sosa                   91 
HC 93 

1 Temɔ mbɛ kɛ sosa, 
 Nyaŋgwɛ Kum ɓekum, 
 komɛ mi takɛ wɛ 
 kɛ mɔy temɔ mbɛ. 
 Kɛ nyaŋgwɛ ɗiyɔ yɔ, 
 kɛ to mbokɔ kɛ,́ 
 wɛ namɛ mɛyasi, 
 lekɛ mɛpoka. 
 
2 Yo wɛyna joŋgwɛ yɔ 
 wɛɗye mɛtemɔ. 
 Yesus, wɛ ta titɔ 
 misiɗye musu. 
 Kɛ kimɔ goŋ ɗuku, 
 wɛ ta nyɛ mɛɗye. 
 Kimɔ mɔrɔku mɔ 
 ta joŋgwɛ wusɛ.  
  
3 Kumande, yo ndenɛn, 
 ŋgimɔ mɛsosa? 
 Mbɔmbu yɔ ta panɔ, 
 wusɛ ta sosa. 
 Hɛ kɛ kembiɗya nde: 
 «Inja, Kumande!» 
 Inja, wɛ Kum Joŋgwɛ, 
 namɔ kpo nɛ kpo!  

 nɛ ́ joŋgwɛ te yi kpo nɛ kpo,  
 yo ta ɓɛ sendi yas’ yɔ. 
 Kpasa kimɔ tom, yo gba yikɛ. 
 Wɛ nɛdɔ te yi ɓu̧ yo. 
 
3 Njambiyɛ kɛ kwaɗyɛ wɛ maŋ mbɛ,  
 a kɛ jeɓa wɛ ndana. 
 A kɛ kwaɗyɛ ɓɛ sendi sɔŋgwɛ, 
 wɛ mɔnɔ wenɛ. 
 Ɗete, wɛ ta ɓɛ nɛ joŋgwɛ, 
 joŋgwɛ te yi kpo nɛ kpo. 
 Kpasa kimɔ tom, yo gba yikɛ, 
 joŋgwɛ te yi kpo nɛ kpo.  
 
4 Njambiyɛ jek’ma kwaɗyɛ ɓomɔ, 
 ɛ nyɛ nyɛ Mɔnɔ wenɛ.  
 Mɔ te ɛ ta tikɔ temɔ nɛ nyɛ, 
 a ti yamb’le na. 
 Ma joŋgwɛ te yi kpo nɛ kpo, 
 yo ta ɓɛ sendi yenɛ. 
 Kpasa kimɔ tom, yo gba yikɛ. 
 Joŋgwɛ te kɛ mɛɓɔ mɔ. 
 

A kɛ kwaɗyɛ mi. M’tíki temɔ mbɛ nɛ nyɛ           73 
Mon Sauveur m’aime  
SAF 535,  Melody 13 

1 A kɛ kwaɗyɛ mi. M’tíki temɔ mbɛ nɛ nyɛ. 
 Nyaŋgwɛ mɛkwaɗya piya nje pɛ mi. 
 A nja ̧  kɛ mɛnɛti joŋna ɓɛŋɛ mɛbɔnɛ, 
 ɓɛŋɛ mɛbukɔ mbɛ, ɛ nyɛ kwaɗyɛ mi. 
 
  Yesus, Yesus, o nyaŋgwɛ mɛkwaɗya mɔ. 
  Yesus, Yesus, mi kɛ kwaɗyɛ wɛ.   

2 A kɛ kwaɗyɛ mi, ko nde, mi mɔ mɛɓeyɔ, 
 a ti sɛńji na, gwe ŋgwɛtɛ wombɛ. 
 Ɓɛŋɛ mɛbɔnɛ mbɛ, soŋɛ ɓeya mɛtakɛ. 
 Nyaŋgwɛ mɛkwaɗya nɛ, yo ndi ŋguku mbɛ. 
 
3 A kɛ kwaɗyɛ mi, o nyaŋgwɛ kpasa yasi, 
 a kɛ nje ɓu̧ mi,  kɛ ̀ nɔ pɛlɛ kwey. 
 Joŋgwɛ nɛ kpo nɛ kpo, a kɛ kaɓɔ yo nyɛ mi. 
 Nyaŋgwɛ mɛluksa nɛ, a kɛ nyɛ mi yo. 
 
 

Kimɔ nyaŋgwɛ mɛkombila                               74 
HC 81 

1 Kimɔ nyaŋgwɛ mɛkombila 
 wúla pɛ yi  Njambiyɛ. 
 A kɛ jayɛ mɛŋgwɛta mbɛ, 
 kombile yasi hɛnɛ. 
 
2 Saŋgwɛ te ɛ kɛ gwe ŋgwɛtɛ, 
 wɛ kɛ ɓak’ɗye mi tu hɛnɛ. 
 Kɛ ŋgikwa yɔ, wɛ jayma nde, 
 mi dûkwɛ mɛkwaɗya mɔ. 
 
3 O nyaŋgwɛ mɛkwaɗya nɛ wɛ 
 mi dolma kɛ yɔ, Njambiyɛ. 
 O njena nyaŋgwɛ mɛkwaɗya, 
 kimɔ kaya mɔ mɛɓeyɔ. 
 
4 Gbate nde, kɛ mbɛy kiyɔ yɔ, 
 mi yakama nje kɛ yɔ. 
 Ko mi nɛ joŋ, ko nde ma gwe, 
 ɗyoɓɔ yɔ kɛ laɗye mi. 

2 Kɛ nyaŋgwɛ ɗiyɔ yɔ pɛlɛ kwey 
 wɛ kɛte, wɛ kɛte, 
 Mɔnɔ Sam te yi ɓomɔ ɓenma 
 kɛ to kroa, kɛ to kroa. 
 Ɛ Njambiyɛ lɛpɛ nde: Yo nyɛ 
 Kum ɓekum, Kum ɓekum. 
 
3 Nda wɛ ta nje ndana nɛdɔ kɛ:́ 
 Inja Kum! Inja Kum! 
 Mɔ Joŋgwan wusu, wɛ nɛ luksa. 
 Gɔŕu nde, gɔŕu nde, 
 mi kêl mɛsay, kwaɗyɛ wɛ, duwɛ wɛ 
 kwa ̧  to te, kwa ̧  to te. 
 
4 Ɗete, nɛ ́ ɓependɔ ɓɔ ɓɛŋ yan 
 kɛndi su, kɛndi su, 
 kɛ gba ɓeŋgwa pupuna nje yɔ 
 kɛ mbokɔ, kɛ mbokɔ, 
 kɛ mɛɓoɓ’lan, ko kɛ mɛsosa, 
 ko bɔnɛ, ko bɔnɛ. 
 
5 Ɓɛŋa nde, misi mɛ kɛ pupɔ. 
 Yo gbate, yo gbate! 
 Wɛyna pupɔ, mɛjasi kɛ nje 
 gba nɛ naŋ, gba nɛ naŋ. 
 Kɛ kɔŋ koru, ɓɛŋa mɛjasi 
 mɛŋmɛnɛ, mɛŋmɛnɛ!   

Hɛ láɗya nyaŋgwɛ yesɔ te              89 
BYN 40 

1 Hɛ láɗya nyaŋgwɛ yesɔ te 
 yi Krist ta teɗye mɛluksa. 
 Hɛ kêl ndi su mɛsay, 
 nda yi nyɛ lɛpima nɛ kɛ,́ 
 kinɛ gwe wɔ,̧ kinɛ tɛkɔ. 
 Soɓa ndi yɔ kroa nɛ. 
 
2 Ŋgɛ Kumande tì nje nɛdɔ, 
 ŋgɛ ɓomɔ wuŋgwɛ ɓot’ ɓenɛ, 
 kàndɔ nɛ tí gwe wɔ!̧ 
 Yɔkɔ yi ɓomɔ ɓɛsila, 
 lɛnje nyɛ ɗuŋgwɛ mɛsɔru, 
 ta nje nɛ mɛluksa. 
 
3 Hɛ kɛ laɗye su nyɛ nɛ tiŋ, 
 kɛto ŋgimɔ nɛ kimɔte. 
 Ɓak’ɗya mɛlɛpi mɛnɛ, 
 laɗye yesɔ mɛsosa te 
 Krist ta ɓu̧ wusɛ kɛ ̀ ɗya nɛ. 
 Ɗeti nɛ ta ɓɛŋna. 
 

Tɛmɛ ɗyoɓɔ nje ɓɛŋɛ mɛnɛti            90 

HC 166 
1 Tɛmɛ ɗyoɓɔ nje ɓɛŋɛ mɛnɛti, 
 Yesus nja,̧ Yesus nja.̧ 
 A piya nje nɛ ŋguru wenɛ, 
 yi nje gwe, yi nje gwe. 
 Ɓendɔ nɛ luksa kɛ mbɛy kiyɔ 
 yi Njambiyɛ, yi Njambiyɛ. 

5 Luksa yo yɔ, Njambiyɛ, Saŋmbɛ. 
 Yo wɛ kandɛ kwaɗyɛ mi. 
 Temɔ yɔ hɛnɛ kwaɗya mi. 
 Mi mɛ ndana nɛ joŋgwɛ. 
 

Wɛ kwaɗya mi, wɛ Njambiyɛ, Saŋmbɛ                 75 
HC 143 

1 Wɛ kwaɗya mi, wɛ Njambiyɛ, wɛ Saŋmbɛ, 
 wɛ Kumande Yesus.   
 Wɛ kwaɗya mi, laŋsa nyaŋgwɛ nɛ mɔnɔ, 
 mɔnɔ te nyɛ ɗɔkwɛ, mɔnɔ te nyɛ ɗɔkwɛ. 
 
2 Mi kwaɗya wɛ, Njambiyɛ wɛ kimɔte,  
 wɛ kandɛ kwaɗyɛ mi. 
 Mi kwaɗya wɛ, yo wɛ kɛ nyɛ mi ɗeti. 
 Wɛ yɔ gba ŋguɓɔ mbɛ. Wɛ yɔ gba ŋguɓɔ mbɛ. 
 
3 Wɛ kwaɗya mi, wɛ njuku ŋgikwa hɛnɛ, 
 wɛ ɓɛ nɛ joŋgwɛ mbɛ. 
 Wɛ kwaɗya mi, yeŋsa mbɔmbu ɓɛŋɛ mi. 
 Wɛ kɛ kɛndɔ nɛ mi. Wɛ kɛ kɛndɔ nɛ mi. 
 
4 Mi kwaɗya wɛ. Mɔ te ɛ kwaɗyɛ wɛ, 
 tí ɗiyɔ nyɛpɔ na. 
 Wɛ kwaɗya mi, yo kɛto mɛkwaɗya mɔ, 
 yi mi kɛ kwaɗyɛ wɛ, yi mi kɛ kwaɗyɛ wɛ. 
 

Kɛto Njambiyɛ jek’ma kwaɗyɛ mumɔ               76 
PJ  7 

  Kɛto Njambiyɛ jek’ma kwaɗyɛ mumɔ, 
 ɛ nyɛ nɛ kikɔ Mɔnɔ wenɛ, 
 ɗete, mɔ te ɛ ta jayɛ nyɛ, 
 a tí gwe se na, a tí gwe se na, 
 yasi wɛtɛ, a mɛ nɛ jongwɛ kpo nɛ kpo. 

 



56 

Son Amour 

Yo wɛ Yesus, yo ŋgikwa yɔ           77 
C’est toi, Jésus, (mel.T’aimer Jésus) 

 Yo wɛ Yesus, yo ŋgikwa yɔ,                DL 123, HC 40,  
 kroa yɔ, pupuna mɛkiyɔ mɔ,                           SAF 413  
 misi mɔ yi ɓɛŋɛ wusɛ,  
 yo nyɛ wusɛ mɛsosa. 
 Sisiŋ su kɛ wɛɗya pɛ yɔ. 
 Yo wɛ, kimɔ Mɔ Joŋgwan. 
 Wɛ njuku joŋgwɛ, wɛ to te 
 yi mɛsosa kpo nɛ kpo! 
 

Yesus kɛ teɗya mi ŋgikwa nɛ                              78                           
Grace greater than our sin 

1 Yesus kɛ teɗye mi ŋgikwa nɛ,                Bulu 206  
 yo laŋsama mɛɓeyɔ mi kelma. 
 Komɛ nyɛ punja mɛkiyɔ mɛnɛ, 
 komɛte ŋgikwa nɛ laŋsama. 
 
  Ŋgikwa, nyaŋgwɛ ŋgikwa! 
  Ŋgikwa yi gbisɛ, weyɛ temɔ. 
  Ŋgikwa, nyaŋgwɛ ŋgikwa! 
  Ŋgikwa te gbis’ma mɛɓeyɔ mɛmbɛ. 
 
2 Komɛ mi ɓalma kɛto mɛɓeyɔ, 
 mi gwa ̧  mbɛ wɔ,̧ kambɔ ŋgambi nɛ, 
 komɛte ŋgikwa nɛ laŋsama, 
 yo joŋgwɛ mi, soŋɛ mi kɛ sɔŋ. 
 
3 Komɛ mɛɓeyɔ kwaŋma to te, 
 yindɔ nɛ gir, nda gba ma ɗitɛ. 
 Krist punja mɛkiyɔ yi joŋgwɛ mi, 
 komɛ ɓo dumma kɔ̧ kɛ mbanjɔ. 

Njambiyɛ kus’ma nɔn te ɛ jɛ                  88 
He loves me too 

Bulu 199 
1 Njambiyɛ kus’ma nɔn te ɛ jɛ, 
 ɓak’ɗye nyɛ kimɔte. 
 Ŋgɛ Njambiyɛ kwaɗyɛ gbɛla nɔn,  
 a kwaɗya mi laŋsa. 
 
  A kɛ kwaɗyɛ, kwaɗyɛ gba mi, 
  ɓak’ɗye ndi mi nɛ tɛ. 
  Ŋgɛ nyɛ kwaɗyɛ gbɛla yasi, 
  suŋgwa nɛ mi mɔnɔ. 
 
2 A kus’ma kimɔ njam jeti, 
 nyɛ yo kimɔ mɛtul. 
 Ŋgɛ Njambiyɛ kwaɗyɛ njam jeti, 
 a kwaɗya mi laŋsa. 
 
3 A kus’ma nɔn,  ɓu̧ njam jeti, 
 nɛ ̀ mɛyasi hɛnɛ. 
 Kinɛ ɓenɔ ɓɔnɔsikɛ, 
 kwaɗyɛ gba ɓo hɛnɛ. 

Mɛkwaɗya Mɔ Joŋgwan        87 
HC 186 

1 Mɛkwaɗya Mɔ Joŋgwan, 
 ŋgɛ ̧ te yi kɛ sokula, 
 kɛ wɛɗye temɔ mbɛ, 
 kɛ wɛɗye temɔ mbɛ. 
 Yaŋa tí gweɗye kimɔ 
 mɛsokula mɔ na.  
 Mɛtu fɛt m’ta ɓɛŋɛ  
 kimɔ mɛnyɔŋɔ mɔ. 
 Mɛkwaɗya Mɔ Joŋgwan. (2x) 
 
2 Mɛkwaɗya Mɔ Joŋgwan. 
 Ɔ ma namɔ sisiŋ mbɛ. 
 Kimɔ ɗiyɔ mɛwɛɗya.                 
 Kimɔ ɗiyɔ mɛwɛɗya,            
 mi dolma yo kɛ yɔ.  
 Nɛ ɗeti te wɛ nyɛ mi kɛ,́ 
 mi yakama disima 
 m’boɓilan mɛ lombɔ. 
 Mɛkwaɗya Mɔ Joŋgwan.  (2x) 
  
3 Mɛkwaɗya Mɔ Joŋgwan 
 Yaŋa ti petɔ mi 
 nde, mi ɓɛŋa m’jasi mɔ, 
 nde, mi ɓɛŋa m’jasi mɔ. 
 Komɛ kɛndi mbɛ ta siyɔ, 
 kumɔ tiyɛ tu̧ Saŋsu, 
 mi ta ɓɛŋɛ kimɔte, 
 sombile kpo nɛ kpo, 
 mɛkwaɗya Mɔ Joŋgwan. (2x) 

4 Kum ɓenɛ bala mɛ ndi wɛtɛ, 
 O nyaŋgwɛ ŋgikwa te yi Yesus.  
 Ŋgɛ wɛ jemb’ɗye nyɛ, wɛ joŋma yɔ. 
 Nan, wɛ ta ɓenɔ ka ŋgikwa nɛ?  
 
 

Yesus nyɛ nyaŋgwɛ sɔ wusu        79 
SAF 69, CA 44 

1 Yesus, nyɛ nyaŋgwɛ sɔ wusu.    DL 181, CV 33a 
 O mɛkwaɗya! 
 Kwaɗyɛ mi laŋsa yi maŋ mbɛ. 
 O mɛkwaɗya! 
 Kɛ mbokɔ kɛ jaɗyɛ, kɛ siyɔ, 
 mɛnyɔŋɔ kɛ ɗya,̧ kwa ̧  yambile, 
 ndi temɔ nɛ ti sɛńji nɛ na. 
 O mɛkwaɗya! 
 
2 Nyɛ joŋgwɛ wusu kpo nɛ kpo. 
 O mɛkwaɗya! 
 Hɛ sômbila nyaŋgwɛ mɛsay nɛ. 
 O mɛkwaɗya! 
 Mɛkiyɔ mɛnɛ weyma wusɛ. 
 Wusɛ ɗiyma kɛ mɔy mɛɓeyɔ, 
 a joŋgwa wusɛ nɛ ŋgikwa nɛ. 
 O mɛkwaɗya!  
 
3 A nya yotu nɛ nɛ sadaka. 
 O mɛkwaɗya! 
 A kɛ nyɛ wusɛ mɛkombila. 
 O mɛkwaɗya! 
 Wusɛ wôkunaŋgwɛ kɛ mɛn nɛ! 
 Wusɛ wɛynate, kinɛ wɔ̧ na, 
 wɛynate sinɛ Kumande. 
 O mɛkwaɗya! 

Yesus ndi kimɔ sɔ wombɛ                                80                               
What a friend 

Bulu 79, SAF 78 
1 Yesus ndi kimɔ sɔ wombɛ, 
 nyɛ soɓɛ mɛbɔnɛ mbɛ, 
 a nɛ ŋgikwa yi kwaɗyɛ mi, 
 a laŋsama maŋ wombɛ. 
 Ŋgɛ mi ɗiyɛ kinɛ Yesus, 
 mɛɓeyɔ ma namɔ mi, 
 Satan ma nje ɓiye ndi mi, 
 ŋgɛ mi leŋsa Krist wombɛ. 
 
2 Satan ndi nɛ mɔ mɛ njaŋgwe, 
 a kɛ teɗye ɓeya nje, 
 a kɛ kwaɗyɛ ɓaɗyɛ ndi mi, 
 mi nɛ kaŋ, mi nje ɓalɔ, 
 Yesus kɛ sambile ɓɔ nɛ, 
 a ta kamɛ ɓot’ hɛnɛ. 
 A yeti kɛ kwaɗyɛ li ̧  mi, 
 a nɛ tiŋ yi kamɛ mi. 
 
3 Mɛɓeyɔ kɛ jekɔ kwa ̧  mi, 
 nje mbɛ yo nimbinate, 
 temɔ mbɛ yeti nɛ tɛ na, 
 ma, Saŋmbɛ ta kelɔ nan? 
 Yesus ta soɓɛ nɛ mapi mbɛ, 
 a ta komb’le nje wombɛ, 
 mi ta ɓeŋgwɛ kinɛ katɔ, 
 sinɛ nyɛ ndi njɔŋ wɛtɛ. 

3. Mi káni Njambiyɛ, kɛto a kwaɗya mi. 
 Mi káni Njambiyɛ mɛtu hɛnɛ. 
 
 

Yesus kɛ kwaɗyɛ mi, nyaŋgwɛ mɛnyɔŋɔ              86      

Le Seigneur m’aime 
DL 116, CV 302                                                                                                               

1 Yesus kɛ kwaɗyɛ mi, nyaŋgwɛ mɛnyɔŋɔ! 
 Yesus kɛ kwaɗyɛ mi, a kwaɗya mi. 
 
  Mi ta kala lɛpɔ: Yesus kɛ kwaɗyɛ mi. 
  Yesus kɛ kwaɗyɛ mi, a kwaɗya mi. 
 
2 Kɛ mɔy mɛbukɔ, nyaŋgwɛ mɛbukɔ,  
 kɛ mɔy mɛbukɔ, mi ɓa ̧  kɛte. 
 
3. Kɛ mɔy mɛbɔnɛ, nyaŋgwɛ mɛbɔnɛ,  
 kɛ mɔy mɛbɔnɛ, mi ɓa ̧  kɛte. 
 
4 Soɓɛ mɛbɔnɛ, nɛ ɗit’na suŋ mbɛ,  
 soɓɛ mɛbɔnɛ, m’ ɓa ̧  ɗimbiyate. 
 
5 Kɛ keki Kalvɛrɛ, Njambiyɛ tumma kɔŋ. 
 Kɛ keki Kalvɛrɛ, a nja ̧  nje gwe. 
 
6 Mɛluksa yo yɔ, wɛ namɛ mbokɔ! 
 Mɛluksa yo yɔ, Mɔnɔ Sam Njambiyɛ. 

Mi kɛ sosa kɛto Da pɛlɛ kwey                              84                                  
Jesus loves even me 

Bulu 56, mél. CV 304                                                                                                  
1 Mi kɛ sosa kɛto Da pɛlɛ kwey, 
 a kɛ lɛpɔ nde, a kɛ kwaɗyɛ mi. 
 Mɛkana mɛnɛ kpasa mɛlɛpi, 
 nyaŋgwɛ tom yo nde, a kɛ kwaɗyɛ mi. 
 
  O mɛsosa, Yesus kwaɗya mi, 
  a kwaɗya mi, a kwaɗya mi. 
  O mɛsosa, a kɛ kwaɗyɛ mi. 
  Yesus kɛ kwaɗyɛ mi. 
 
2 Yiŋa mɛŋgimɔ mi kɛ leŋsa nyɛ. 
 Ma, pɛ yenɛ, a ndi kɛ kwaɗyɛ mi. 
 Mi kɛ kwaɗyɛ yɔkwɛ ɓeŋgwɛ ndi nyɛ, 
 mi kɛ duwɛ gbate, a kwaɗya mi. 
 
3 Mi ta ɗiyɔ sinɛ nyɛ kpo nɛ kpo, 
 mbokɔ kɛ tí ɗulɛ se temɔ mbɛ. 
 Wɛtɛ yesɔ ta ɓɛŋɛ mbɔmbu nɛ, 
 mɛbɔnɛ nɛ ̀ nja nɛ ̀ sɔŋ, yo siyma. 
 
 

Njambiyɛ nɛ mɛkwaɗya!                                      85                          

Bulu 137                                                                                                                     
1 Njambiyɛ nɛ mɛkwaɗya, a joŋgwa ndi mi. 
 Njambiyɛ nɛ mɛkwaɗya, a kwaɗya mi. 
 
  Mi kɛ kala lɛpɔ: Njambiyɛ nɛ mɛkwaɗya, 
  Njambiyɛ nɛ mɛkwaɗya, a kwaɗya mi. 
 
2 Yesus, Mɔ Joŋgwan, a nja ̧  kɛ mbokɔ.  
 Yesus, Mɔ Joŋgwan, nja ̧  joŋgwɛ mi. 

Yɔkɔ kwalɔ kimɔ so te yen          81 
Quel ami 

1 Yɔkɔ kwalɔ kimɔ sɔ te yɛn,            JE 92, CV 234 
 wusɛ nɔ nda Yesus Krist!                DL 180, SAF 78  
 A kɛ lɛŋgwɛ tɔ kɛ mɛn su, 
 yi yeŋsa kɛ jeɓan su. 
 A kɛ duwɛ mɛtɛkɔ su, 
 mɛmbɛkɔ musu hɛnɛ. 
 Jelnate kɛ mɛmboŋga nɛ,  
 a nɛ nyaŋgwɛ mɛkwaɗya. 
 
2      Yɔkɔ kwalɔ kimɔ sɔ te yɛn, 
 wusɛ nɔ nda Yesus Krist! 
 A kɛ duwɛ ndi tɛri su 
 kɛ ŋgimɔ mɛtakina. 
 Wɔ̧ su, hɛ lɛp̂i yo nyɛ nyɛ. 
 Hɛ têɗya nyɛ temɔ su. 
 Ndi wɛyna mɛlɛpi mɛnɛ 
 ta nyɛ wusɛ mɛsosa. 
   
3 Yɔkɔ kwalɔ kimɔ sɔ te yɛn, 
 wusɛ nɔ nda Yesus Krist! 
 Nɛdɔ yi nje kamɛ wusɛ, 
 kɛ Satan ɗuɗye wusɛ. 
 Ɓeŋgwɛ wusɛ kɛ ŋgil ɗyambi, 
 wuse wusɛ kɛ ɓeti. 
 Yo ndi nyɛ kɛ ɓiye kafa, 
 yi siɗyɛ nɛ ɗyambi te. 
 
4 Yɔkɔ kwalɔ kimɔ sɔ te yɛn, 
 wusɛ nɔ nda Yesus Krist! 
 Nyɛ kɛ teɗye wusɛ nje te, 
 yi namɔ nɛ ɗeti nɛ. 

 Ŋgɛ ɓɛŋɛ nde, wusɛ nɛ ŋgbeŋ, 
 yi gɔsɔ nje te yenɛ, 
 a kɛ wokɔ mɛŋgwɛta su, 
 soŋɛ wusɛ kɛ bala. 
 
5 Yɔkɔ kwalɔ kimɔ sɔ te yɛn, 
 wusɛ nɔ nda Yesus Krist! 
 A ta ɓɛ kɛ nje ɓu̧ wusɛ 
 yi kwa ̧  nɔ kɛ ̀ pɛ ɗyoɓɔ. 
 Hɛ ɓêŋgwɛ ndi su mɔnɔ nje, 
 kɛto mɛkamna mɛnɛ. 
 Wusɛ ta ɓɛ nɛ mɛsosa, 
 sinɛ Krist mɛtu hɛnɛ. 
 
 

Kɛ ŋgimɔ te wɛ ɓɛ nɛ mɛsosa                   82                             
Jesus is the friend you need     

Bulu 222                                                                                                                     
1 Kɛ ŋgimɔ te wɛ ɓɛ nɛ mɛsosa, 
 Yesus sɔ wɔ kpo nɛ kpo. 
 Ɗyoɓɔ wɛ saŋgwa yɔ nɛ mɛbɔnɛ, 
 Yesus sɔ wɔ kpo nɛ kpo. 
  
  Yesus sɔ wɔ kpo nɛ kpo, 
  sɔ te ɛ yakama nɛ wɛ. 
  A duwa ̧  mɛbɔnɛ mɔ, 
  soŋɛ wɔ̧ kɛ temɔ yɔ. 
  Yesus sɔ wɔ kpo nɛ kpo. 
 
2 Komɛ mɛɓeyɔ njaŋgwɛ temɔ yɔ, 
 Yesus sɔ wɔ kpo nɛ kpo. 
 Njambiyɛ joŋgwa wɛ ndi kɛto Mɔnɔ. 
 Yesus sɔ wɔ kpo nɛ kpo. 

3 Ko mɛbɔnɛ mɛ mbokɔ kɛ ɗya ̧  wɛ, 
 Yesus sɔ wɔ kpo nɛ kpo. 
 Kɛto ŋgikwa nɛ, a ta ɓak’ɗye wɛ. 
 Yesus sɔ wɔ kpo nɛ kpo. 
 
4 Ko sɔŋ ɗyaŋ ndana, wɛ ta tɛmɛ kwa,̧ 
 Yesus sɔ wɔ kpo nɛ kpo. 
 Ho wɛ kɛ laɗye ndi yɔ yesɔ te, 
 Yesus sɔ wɔ kpo nɛ kpo. 
 
 

Njambiyɛ nɛ nyaŋgwɛ ŋgikwa                 83 
Depth of mercy  

Bulu 126                                 
1 Njambiyɛ nɛ nyaŋgwɛ ŋgikwa,  
 nyɛ sendi nɛ ŋguŋguɗyɛ, 
 a yakama pup’ɗye mi,  
 yeŋsa mi jɔnja mumɔ. 
 
  Njambiyɛ nɛ nyaŋgwɛ ŋgikwa, 
  a njesa sendi Mɔnɔ,  
  Yesus a nja ̧  nje gwe, yi joŋgwɛ mi. 
 
2 Mi jek’ma kelɔ mbandɔ,  
 sol yi yaka nɛ mi, ndi sɔŋ. 
 Mi payma mbɛ jeɓan nɛ,  
 yaŋgile mɛmboŋga mɛnɛ. 
 
3 Mi ta yeŋsa temɔ mbɛ,  
 yi tikɔ kelna mɛɓeyɔ. 
 A yakama gbisɔ mi,  
 nje nyɛ sendi mi joŋgwɛ. 


